
ANNOTATSIYA 
Ushbu maqolada Farg‘ona vodiysi landshaftining xilma-xilligi, flora va fauna boyligi kabi 

tabiiy omillar tarixiy manbalar va zamonaviy ilmiy izlanishlar asosida o‘rganilgan. Hududning 
o‘ziga xos tabiiy-geografik sharoitlari, ekologik holati, suv va yer resurslari, qo‘riqxonalar, tabiat 
yodgorliklari hamda landshaftlarning turizm salohiyatini oshirishdagi o‘rni ko‘rib chiqish orqali 
resurslardan samarali foydalanish, ularni muhofaza qilish va turizmdagi o’rni bo’yicha ilmiy 
xulosalar va takliflar taqdim etiladi.  

Kalit so‘zlar: Farg’ona vodiysi, turizm, ekoturizm, tabiiy resurslar, landshaftlar, tarixiy 
manbaalar, rekreatsion salohiyat, barqaror rivojlanish.  

  
Азизбек Зиёвиддинович Муминов, 

Университет Новый ВекНачальник  
академического отдела,доктор философии (PhD)  

по историческим наукам,и.о. профессора 
m.azizbek14051983@gmail.com 

 
ИСТОРИКО-ГЕОГРАФИЧЕСКАЯ КЛАССИФИКАЦИЯ ПРИРОДНЫХ 

ОБЪЕКТОВ ФЕРГАНСКОЙ ДОЛИНЫ И ИХ ЗНАЧЕНИЕ В СОВРЕМЕННОМ 
РАЗВИТИИ ТУРИЗМА. 

АННОТAЦИЯ 
В данной статье на основе исторических источников и современных научных 

исследований изучены такие природные факторы, как ландшафтное разнообразие 
Ферганской долины, богатство флоры и фауны. Путём рассмотрения природно-
географических условий региона, его экологического состояния, водных и земельных 
ресурсов, заповедников, памятников природы, а также роли ландшафтов в повышении 

mailto:m.azizbek14051983@gmail.com
http://dx.doi.org/10.5281/zenodo.18035098
mailto:m.azizbek14051983@gmail.com

туристического потенциала представлены научные выводы и рекомендации относительно 
эффективного использования данных ресурсов, их охраны и значения в развитии туризма. 

Ключевые слова: Ферганская долина, туризм, экотуризм, природные ресурсы, 
ландшафты, исторические источники, рекреационный потенциал, устойчивое развитие. 

  
Azizbek Z. Muminov, 

New Century University, Head of the Academic 
 Department,PhD in History,Acting Professor 

m.azizbek14051983@gmail.com 
 

THE HISTORICAL AND GEOGRAPHICAL CLASSIFICATION OF NATURAL 
OBJECTS IN THE FERGANA VALLEY AND THEIR SIGNIFICANCE FOR THE 

CONTEMPORARY DEVELOPMENT OF TOURISM 
ABSTRACT 

In this article, natural factors such as the landscape diversity of the Fergana Valley and its 
rich flora and fauna are examined on the basis of historical sources and contemporary scientific 
research. By analyzing the region’s natural-geographical conditions, its ecological state, water and 
land resources, nature reserves, natural monuments, as well as the role of landscapes in enhancing 
tourism potential, the study presents scientific conclusions and recommendations regarding the 
effective use, conservation, and significance of these resources for tourism development. 

Index Terms: Fergana Valley, tourism, ecotourism, natural resources, landscapes, historical 
sources, recreational potential, sustainable development. 

  
1. Dolzarbligi: 
 Jahonda mamlakat ijtimoiy-iqtisodiy taraqqiyotiga salmoqli hissa qo‘shib kelayotgan eng 

muhim tarmoqlardan biri, shubhasiz turizm sohasi hisoblanadi. Bugungi kunda rivojlanib 
borayotgan tabiiy turizm tarmoqlarining imkoniyatlardan samarali foydalangan holda, mazkur 
tarmoqlarni yanada takomillashtirish imkoniyatlari ortib bormoqda. Farg‘ona vodiysi tabiiy 
obyektlarining ilmiy asoslangan tasnifi, ularning tarixiy-geografik shakllanish bosqichlarini ochib 
berish, hududning rekreatsion salohiyatini aniqlash hamda turizmni rivojlantirish strategiyalarida 
ulardan samarali foydalanish imkoniyatlarini belgilash – zamonaviy ilmiy tadqiqotlarning muhim 
vazifalaridandir. 

Ekoturizmni rivojlantirishda ekotizimlarning barqarorligini saqlash, bioxilma-xillikni va 
tabiat yodgorliklarini asrashni ilmiy asosda tashkil etish, uni barqaror rivojlantirish strategiyasini 
ishlab chiqishni taqozo etadi. Mamlakatimizda keying yillarda turizm sohasida sezilarli o‘zgarishlar 
soha tarmoqlarni kengayishini ko’rishimiz mumkin, bu esa tabiiy obyeklarni turizm resursi sifatida 
kengroq jalb qilish imkonini berdi. “... Iqtisodiyotni rivojlantirib, yangi ish o‘rinlarini yaratish bilan 
birga ekoturizmni rivojlantirish atrof-muhit tozaligi va musaffoligini saqlashga, aholi o‘rtasida 
kasalliklarni kamaytirishga o‘z hissasini qo‘shadi” [1]. Ekologik muvozanatning buzilishi, tabiiy 
landshaftlarning qisqarishi, suv resurslaridan foydalanishning intensivlashuvi kabi global 
muammolar sharoitida Farg‘ona vodiysi tabiiy obyektlarini o‘rganish va ularni asrash masalasi 
yanada dolzarblik kasb etmoqda. Tabiiy merosning ilmiy tasnifi va uning turizm tarmog‘iga 
integratsiyasi hududning iqtisodiy rivojlanishiga, aholining farovonligiga va ekologik barqarorlikni 
ta’minlashga xizmat qiladi. 

2. Metodlar. 
Maqolada umum qabul qilingan tarixiy metodlar – tarixiylik, qiyosiy-mantiqiy tahlil, ketma-

ketlik, holislik tamoyillari asosida Farg’ona vodiysida ekoturizmni hududiy rivojlantirish 
istiqbollari, tabiiy obyektlarining tarixiy-geografik tasnifi va ularning zamonaviy turizm 
rivojlanishidagi ahamiyati yoritilgan. 

3. Tadqiqot natijalari. 
Fargʻona vodiysi Oʻrta Osiyoning eng goʻzal va boy tabiiy manzarasiga ega boʻlgan 

hududlaridan biri hisoblanadi. Vodiyning tabiiy ob’yektlari (togʻlar, daryolar, oʻrmonlar, koʻllar, 

buloqlar) nafaqat uning ekologik muhimligini, balki turizm salohiyatini ham belgilaydi. Farg‘ona 
tabiiy geografik hudud sifatida Farg‘ona vodiysida joylashgan bo‘lib, atrofi tog‘lar bilan o‘ralgan. 
Vodiy tabiati go‘zal va maftunkor, noz-ne’matlarga boy, jannatmakon o‘lka bo‘lib, uni «O‘rta 
Osiyo durdonasi» deb atashadi [2]. Vodiyning xaritadan ko‘rinishi bodom shaklida bo‘lib, shimoli 
g‘arbdan Mo‘g‘ultog‘, Qurama tog’ tizmalari, shimoldan Chotqol tizmasi, sharqdan Farg‘ona 
tizmalari, janubdan esa Oloy va Turkiston tizmalari o‘rab turadi. 

Farg‘ona vodiysi tog‘lari o‘zining tabiiy go‘zalligi, tarixiy yodgorliklari va ekologik 
muhitining xilma-xilligi bilan turizm rivojlanishi uchun katta imkoniyatlarga ega. Vodiyning tog’ 
va tog’ oldi hududlari tabiatining havosining tozaligi, o‘simliklar dunyosining xilma-xilligi, 
daryolarida oqayotgan suvlarning ziloligi dam oluvchilarining o‘ziga jalb etadi [3]. Farg’ona 
vodiysida joylashgan Chortqol, Qurama, Farg‘ona, Turkiston va Oloy tog‘larining yonbag‘irlarida, 
Podshootasoy havzasida Ko‘ksaroy turistik bazasi, Kosonsoyda Kosonsoy sihatgohlari hamda 
Chodaksoy, G‘ovasoy, Chodaksoy, Shoximardonsoy, Sox, Quvasoy havzalarida qisqa muddatli 
dam olish maskanlari olish maskanlari tashkil etilgan bo‘lib, ular kishilarning hordiq chiqarnishda 
muhim ahamiyatga egadir [4]. Shuningdek vodiyning Mingdon, Holmiyon, Qadamjoy, 
Shohimardon, So`x kabi qishloqlar atrofida qadimda archazorlar bo’lganligini isbotlovchi to’nkalar 
saqlanib qolgan [5]. Farg‘ona vodiysi qadimdan sug‘orma dehqonchilik va chorvachilik rivojlangan 
hudud bo‘lib, mahalliy aholi tabiatdan keng foydalanib kelgan. O‘rmonlar yog‘ochchilik, qurilish, 
hunarmandchilik va tibbiyot uchun manba bo‘lgan. Bundan tashqari, tarixiy manbalarga ko‘ra, 
vodiyning tog‘li va o‘rmonli hududlari ovchilik va dam olish maskanlari sifatida ham ishlatilgan. 

 Tarixiy jihatdan ham bu hudud Buyuk Ipak yo‘li yo‘nalishidagi muhim maskanlar qatoriga 
kiradi. Farg‘ona vodiysi tog‘laridan turizm maqsadida foydalanish uzoq tarixga ega bo‘lib, bu 
jarayon qadimgi davrlardan boshlab zamonaviy turizmgacha bo‘lgan bosqichlarni o‘z ichiga oladi. 
Bu hudud tabiiy manzaralari, strategik yo‘llari va tarixiy obidalari bilan hamisha sayohatchilar va 
savdogarlar e’tiborini tortib kelgan.  

O’zbekiston Respublikasining ekoturistik holati, imkoniyati va kelajak istiqbollariga qarab 
A.Nig’matov va N.Shomuratovalar tomonida hududlarning ekoturistik tavsifi umumlashtirilib 
mamlakat hududi XIV ekoturistik rayonga ajratilgan [6]. Jumladan, Farg’ona ekoturistik rayonining 
maydoni butun Farg’ona vodiysining hududlarini qamrab oladi. Bu vodiy tabiatining betakrorligi, 
maftunkorligi va turli-tumanligi qadimdan dunyoga ma’lum. Bu ekoturistik rayonda ekoturizmni 
rivojlantirishning katta salohiyati va imkoniyatlari bor. Shuningdek, 1991 yil tashkil etilgan 
“Farg’onaturizm” Aksionerlik jamiyatining faoliyati Farg’ona viloyatida turizmni rivojlanishida 
xizmat qilgan [7]. Farg’ona viloyatida ichki turizmni rivojlantirish maqsadida “Shohimardon 
qishlog’ida madaniy-ma’rifiy maskanlarni ta’minlash va obodonlashtirish to’g’risida” viloyat 
hokimining 1994 yil 7 iyun №182-son qarori e’lon qilingan [8]. 

Ekoturizm va tabiiy boyliklarni asrab-avaylash maqsadida Pop, Chust, Marxamat, Rishton, 
Yozyovon va Oltiariq tumanlarida ekoturistik marshrutlar tashkil etilgan. Kosonsoy va Chodak 
qishloqlari tabiiy landshaftlari bilan sayyohlarni qabul qilmoqda. Chodak qishlog‘i Chodaksoy 
daryosi vodiysida joylashgan. Qishloq to‘rt ming yillik tarixga ega. Bunday ulug’ yoshga qaramay, 
qishloq Markaziy Osiyo qishlog‘ining anʼanaviy shaklini saqlab qoldi. Farg’ona ekoturistik rayoni 
ekoturizmni rivojlantirishda landshaftlarning turli-tumanligi markazdagi cho’llardan tortib, to 
maftunkor tog’ cho’qqilarigacha barchani o’ziga jalb etadi [9]. Tog’lardagi tez oqar va ba’zida 
kechuv qiyin bo’lgan daralarda raftlarda oqish (rafting), Janubiy Farg’onadagi balandligi 10 m 
keladigan, dam olayotgan tuyalarni eslatuvchi ekzotik relyef shakllariga hamda "Yozyovon davlat 
tabiat yodgorligi"dagi ajoyib tabiiy qum massivi (1994 yilda tashkil etilgan va maydoni 1,9 ming 
ga) piyoda turlar uyushtirish mumkin. Ko’ksuv vodiysida 120 yil avval vujudga kelgan, oq, kulrang 
qoyalar bilan o’ralgan toza, muzdek suvli ko’k va yashil ko’llar ham ekoturizm obyektidir[10].  

Mamlakatimizning tabiiy hududlari hisoblangan suv omborlari, o’rmon xo’jaligi yerlarini 
o’rganib, xavfsiz yerlarida turistik zonalar tashkil etish uchun mahalliy tadbirkorlarni hamda xorijiy 
investrlarni jalb qilish bo’yicha loyihalar ishlab chiqilmoqda. Shuningdek, Farg’ona viloyatida han 
cho’l hududlarida “safari” turizmni rivojlantirishga alohida e’tibor berilmoqda. Bu haqda 
Prezidentning turizm sohasini rivojlantirish bo’yicha o’tkazilgan yig’ilishda ham alohida ta’kidlab 

o’tildi. Shuningdek, yig’ilishda Farg’ona viloyati hokimi 5 ta tuman va 3 ta shaharni qamrab olgan 
“Oltin vodiy sayyohlik halqasi” ni tashkil etish borasidagi ishlarni so’zlab berdi [11].  

Farg‘ona vodiysining eng muhim ekoturistik hududlaridan Andijon viloyati ham tabiiy 
boyliklari bilan mashhur boʻlib, bu hududda ekoturizm va tabiatni oʻrganish uchun katta 
imkoniyatlar mavjud. Viloyatning tabiiy obyektlari mahalliy aholi va mehmonlar uchun dam olish 
va sogʻlomlashtirish uchun qulay sharoitlar yaratadi. Viloyatida tabiiy obyektlarda turizmni 
rivojlantirish uchun infratuzilmani yaxshilash, ekoturizm va ziyorat turizmini targ‘ib qilish, 
shuningdek, yangi turistik kurort zonalarini yaratish kabi chora-tadbirlar amalga oshirilmoqda. 
Andijon viloyatining tabiiy obyektlari turizmni rivojlantirish uchun katta potentsialga ega. 
Ekoturizm, qishki turizm, sogʻlomlashtirish turizmi va madaniy turizm kabi yoʻnalishlarni 
rivojlantirish orqali viloyat iqtisodiyotiga katta hissa qoʻshish mumkin. Buning uchun 
infratuzilmani yaxshilash, xalqaro hamkorlikni kuchaytirish va atrof-muhitni muhofaza qilish kabi 
choralar koʻrilishi zarur. 

Namangan viloyatida ham  boshqa sohalar qatorida iqtisodiyotning muhim bo’g’iniga 
aylanib borayotgan turizmni rivojlantirish bo’yicha har tomonlama komleks chora-tadbirlar ishlab 
chiqilgan va ular yillar davomida hayotga tatbiq etib kelingan. Jumladan, Chust tumanidagi G’ova, 
Sirdaryo va Norin daryosi bo’ylari, Nanay, Rezaksoy va boshqa ekoturistik obyektlariga 
sayyohlarning tashrifi yildan-yilga ortmoqda. O’zbekiston Respyblikasi Vazirlar Mahkamasining 
“Ekoturizmni rivojlantirish va suv omborlarining suvni muhofaza kilish zonalari doirasida yer 
uchastkalari ajratish tartibini takomillashtirish bo’yicha chora-tadbirlar to’g’risida”gi qaroridan 
kelib chiqib, Yangiqo’rg’on tumanidan “Eskiyer”, Chust tumanidan “Rezaksoy”, Chortoq 
tumanidan “Chortoq” suv omborlari ekoturizm tashkil etish uchun suvni muhofaza qilish zonalari 
doirasida yer uchastkalari berilgan [12]. Chust tumanining ham ekoturistik imkoniyatlari yuqori 
bo’lib, xozirgi kunda Chust tumanida ekoturistik mashrutlar: 1. Chust-G’ovasoy. 2.Chust-
Buonamozor. 3. Mavlon Lutfiy nomli istirohat bog’i. 4. Toshqo’rg’on-Mashhad yo’nalishlari orqali 
olib borilmoqda [13]. 

Namangan viloyatida ekoturizm obyektlarini shakllantirish, ularning faoliyatini yo’lga 
qo’yish maqsadida Ekologiya va atrof-muhitni muhofaza qilish Davlat qo’mitasi tomonidan 
viloyatdagi ekologik landshaft hududlari o’rganib chiqilib, 10 ga yaqin ekoturizm maskanlari uchun 
joylar tanlandi [14]. Bu hududlar viloyatning barcha tumanlarini qamrab olish orqali ekoturizmni 
rivojlantirish bo’yicha maqbul obyektlar bo’lishi bilan bir qatorda, viloyat iqtisodiyotini yanada 
yuksaltirish, yangi ish o’rinlari yaratish, aholi dam olishini tashkil etish va salomatligini tiklashda 
muhim omil bo’ladi. 

4. Xulosa.  
Yuqoridagilardan kelib chiqib, shuni aytish mimkinki, Farg‘ona vodiysi tabiiy 

obyektlarining tarixiy-geografik tasnifi va ularning zamonaviy turizm rivojlanishidagi ahamiyati 
o‘rganildi. Har bir guruhning turizm salohiyati tahlil qilindi va ularning ekologik barqarorlikni 
saqlagan holda zamonaviy turizmni rivojlantirishdagi roli belgilandi. Shuningdek, maqolada 
vodiyning tabiiy obyektlarini zamonaviy turizm dasturlariga integratsiyalash orqali hudud 
iqtisodiyotini rivojlantirish imkoniyatlari ko‘rsatildi. Ekoturizm, madaniy va tarixiy turizm 
yo‘nalishlari tabiiy resurslar bilan uyg‘unlashib, hududning xalqaro turizm salohiyatini oshirishga 
xizmat qilishi mumkinligi ta’kidlandi. Natijada, Farg‘ona vodiysi tabiiy obyektlarining tarixiy-
geografik tasnifi nafaqat ilmiy tadqiqotlar uchun asos bo‘lib xizmat qiladi, balki hududdagi turizmni 
barqaror rivojlantirish va ekologik xavfsizlikni ta’minlashda muhim ahamiyat kasb etadi. 

